
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑲᓇᑕᒥ, ᓴᓇᖃᑎᖃᖅᖢᑎᒃ ᓄᓇᕗᑦ ᑐᙵᕕᒃᑯᓐᓂᑦ, 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐊᒻᒪ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ, ᐃᓄᖕᓂᒃ ᐃᖅᑲᓇᐃᔮᒃᓴᖅᓯᐅᖅᐳᑦ 

ᓄᓇᒥ ᖃᐅᔨᓴᖅᑎᓂᒃ ᐃᑲᔪᖅᑎᐅᓇᔭᖅᑐᓂᒃ ᐊᐅᔭᖅ 

ᐱᓇᓱᐊᕈᓯᕐᓂᒃ 2-ᒥᑦ 8-ᒧᑦ. 

ᐃᖅᑲᓇᐃᔭᖃᑎᒋᔪᓐᓇᕋᔭᖅᐸᒋᑦ ᖃᐅᔨᓴᖅᑏᑦ 

ᒐᕙᒪᑐᖃᒃᑯᓐᓂᙶᖅᑐᑦ ᓇᓂᕈᓘᔭᖅ 

ᑲᓇᑕᒥᙶᖅᑎᓪᓗᒋᑦ ᓄᓇᕗᒻᒥ ᖃᐅᔨᓴᕆᐊᖅᑐᖅᑎᓪᓗᒋᑦ 

ᐆᒪᔪᓂᒃ ᖃᐅᔨᓴᕆᐊᖅᑐᖅᑎᓪᓗᒋᑦ.

ᑭᒃᑯᑦ ᐃᖅᑲᓇᐃᔮᖅᑖᖅᑎᑕᐅᔪᓐᓇᖅᐸᑦ?

ᐃᖅᑲᓇᐃᔮᖅᑖᕋᓱᒍᓐᓇᕐᓂᐊᕈᕕᑦ:

• ᓄᓇᕗᒻᒥᐅᑦ ᐃᓄᒋᔭᕆᐊᖃᖅᐹᑎᑦ

• ᐱᓇᓱᐊᕈᓯᕐᓄᑦ ᒪᕐᕉᖕᓂᑦ 8ᓄᑦ 
ᐊᐅᓪᓚᖅᓯᒪᔭᕆᐊᒃᓴᖅ ᖃᓄᐃᒃᓴᓪᓗᐊᙱᓚᑎᑦ

• ᓯᓚᕐᓗᖃᑦᑕᕋᓗᐊᖅᑎᓪᓗᒍ ᐊᓃᕆᐊᒃᓴᖅ 
ᖃᓄᐃᒃᓴᖅᐸᙱᓪᓗᑎᑦ

• ᓂᕐᔪᑎᓂᒃ ᖃᐅᔨᓴᕐᓂᕐᒥᒃ ᖁᕕᐊᒋᔭᖃᕐᓗᑎᑦ

ᐃᓕᓐᓂᐊᖅᑎᐅᔭᕆᐊᖃᙱᑦᑐᑎᑦ, ᑭᓯᐊᓂ 
ᐃᓕᓐᓂᐊᖅᑏᑦ (ᐃᓕᓐᓂᐊᕐᕕᐊᓗᖕᒥ, ᓯᓚᑦᑐᖅᓴᕐᕕᖕᒥ/
ᓯᓚᑦᑐᖅᓴᕐᕕᒡᔪᐊᕐᒥᓘᓐᓃᑦ) ᐆᒃᑐᕈᓐᓇᖅᐳᑦ!

ᐃᓕᓐᓂᐊᕌᓂᒃᓯᒪᔭᕆᐊᖃᕐᓂᖃᙱᑦᑐᖅ 
ᑭᒡᓕᖃᙱᖦᖢᓂᓗ ᐅᑭᐅᕆᔭᐅᔪᑦ.

ᐆᒃᑐᕋᓐᓇᕐᒥᔪᑎᓪᓘᓐᓃᑦ ᓄᓇᓖᑦ ᐅᖓᓯᒃᐸᑦ 

ᖃᐅᔨᓴᕐᕕᐅᓂᐊᖅᑐᓄᑦ.

ᐃᖅᑲᓇᐃᔮᒃᓴᖅ ᖃᓄᐃᑦᑑᓇᔭᖅᐸ?
ᐃᖅᑲᓇᐃᔮᑦ ᐊᑯᓂᐅᓂᖃᖅᑐᑦ ᐱᓇᓱᐊᕈᓂᕐᓂᒃ 2−ᓂᑦ 
8-ᓄᑦ ᐃᖅᑲᓇᐃᔮᕆᔭᐅᕙᒃᖢᑎᒃ ᒪᐃ ᐊᒻᒪ ᐋᒐᓯᐅᑉ 
ᐊᑯᓐᓂᖓᓂ.

ᐊᒥᓲᓂᖅᓴᐃᑦ ᖃᐅᔨᓴᕐᕕᐅᓲᑦ  ᐊᕙᑎᓕᕆᔨᒃᑯᑦ 
ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ 
ᐅᖓᓯᖕᒪᑕ, ᑐᐱᖅᓯᒪᖃᑦᑕᕋᔭᖅᑐᑦ ᐃᒡᓗᕋᓚᕐᒥᓘᓐᓃᑦ 
ᖃᐅᔨᓴᕆᐊᖅᑐᕐᕕᐅᓯᒪᔪᒥ. ᐃᓚᖏᑦ ᖃᐅᔨᓴᕐᕕᐅᓲᑦ 
ᖃᓂᒻᒪᑕ ᓄᓇᓕᖕᒧᑦ, ᓄᓇᓕᖕᒥᐅᑕᐅᓇᔭᖅᑐᑎᑦ 
ᐃᖅᑲᓇᐃᔭᖅᑎᓪᓗᑎᑦ.    

ᐃᖅᑲᓇᐃᔭᕋᔭᖅᑐᑎᑦ (ᓄᓇᓕᕋᓛᕐᒥᐅᑕᐅᖃᑕᐅᓗᑎᓪᓗ) 
ᐃᓚᒋᔭᐅᓗᑎᑦ ᐃᖅᑲᓇᐃᔭᖅᑎᓄᑦ 2–10-ᓄᑦ 
ᖃᐅᔨᓴᕐᕕᐅᔪᒥ, ᐃᓚᐅᓪᓗᑎᒃ ᖃᐅᔨᓴᖅᑏᑦ, ᖃᐅᔨᓴᖅᑏᑦ 
ᐃᑲᔪᖅᑎᖏᑦ, ᐃᓕᓐᓂᐊᖅᑏᑦ, ᐊᒻᒪ ᐊᑭᓕᖅᓱᖅᑕᐅᓇᑎᒃ 
ᐃᑲᔪᖅᑏᑦ.

ᐃᖅᑲᓇᐃᔮᑦ ᓄᓇᒥ ᐆᒪᔪᓕᕆᓐᓇᖅᑐᑦ ᓲᕐᓗ 
ᐱᑭᐅᑕᕐᓂᖅ, ᐆᒃᑐᕐᓂᖅ ᒪᓐᓃᑦ ᐊᖏᑎᒋᓂᖏᓐᓂᒃ, 
ᐊᑦᑐᖏᖅᓰᓂᕐᓗ ᑎᖕᒥᐊᓂᒃ ᓇᓗᓇᐃᒃᑯᑕᕐᓂᖅ, 
ᖃᐅᔨᒃᑲᐃᔾᔪᑎᓂᒃ ᑎᑎᕋᕐᓂᕐᒥᒃ, ᐊᒻᒪ ᑐᓗᓯᒪᓗᓂ 
ᑎᑎᕋᕐᓂᖅ ᑎᖕᒥᐊᑦ ᖃᓄᐃᓕᐅᕐᓂᕆᔭᖏᓐᓂᒃ. 

ᖃᐅᔨᒪᓂᐊᖅᐳᑎᑦ ᓄᓇᓕᕋᓛᖅᒥᐅᑕᐅᒍᕕᑦ, 
ᑭᒃᑯᓕᒫᑦ ᐃᑲᔪᕆᐊᖃᖃᑦᑕᓛᖅᑐᑦ ᓲᕐᓗ ᐃᒐᓂᕐᒧᑦ, 
ᓴᓗᒻᒪᖅᓴᐃᓂᕐᒧᑦ, ᐊᒃᑕᓕᕆᓂᕐᒧᑦ, ᐊᒻᒪ ᐴᖅᑲᐃᓂᕐᒧᑦ 
ᐲᔭᐃᓂᕐᒧᓪᓗ ᐊᑐᖅᑕᐅᔪᒃᓴᓂᒃ.

ᐃᓅᓪᓗᑎᒃ

ᖃᐅᔨᓴᕐᕕᐅᔪᒥ
ᐃᑲᔪᖅᑎᑦ

ᐃᖅᑲᓇᐃᔮᒃᓴᖃᕈᒪᓇᔭᖅᐱᑦ 

ᖃᐅᔨᓴᖅᑎᐅᓗᑎᑦ 

ᐆᒪᔪᕐᓂᒃ ᐆᒪᔪᐃᓪᓗ 

ᓇᔪᒐᖏᓐᓂᒃ ᓄᓇᕗᒻᒥ?

3 - ᖃᐅᓪᓗᖅᑖᖅ

5 - ᐱᑦᓯᐅᓛᖅ

1 - ᓇᐅᔭ ᖃᒃᓯᒃ

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕝᓘᓐᓃᑦ ᐆᒃᑐᕈᒪᓇᔭᕈᕕᑦ:
( 867-979-8037
7 ec.arif-ifra.ec@canada.ca 
8 www.tunngavik.com/iiba 

ᐃᖃᓇᐃᔮᑕᕈᒪᔾᔪᑎᓂ ᐱᔪᒪᔪᒍᑦ ᑎᑭᓪᓗᒍ ᕖᕝᕗᐊᕆ 28, 2020

ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ, ᓴᓇᖃᑎᖃᖅᖢᑎᒃ ᓄᓇᕗᑦ ᑐᙵᕕᒃᑯᓐᓂᑦ, ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐊᒻᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, 
ᐱᒋᐊᖅᑎᑦᑎᓂᐊᖃᕐᓂᐊᓪᓚᕆᒃᐳᑦ ᑖᔅᓱᒥᖓ ᐱᓕᕆᐊᒥᒃ ᐊᑖᒍᑦ ᐃᓄᐃᑦ ᐊᒃᑐᐊᔭᐅᓂᖏᓐᓄᑦ ᐃᑲᔫᑎᖏᓐᓄᑦ ᐊᖏᖁᑎ ᓴᐳᒻᒥᔭᐅᓯᒪᔪᓄᑦ 
ᑎᖕᒥᐊᓂᒡᓗ ᒪᓐᓂᖏᓐᓂᒡᓗ ᐱᕝᕕᐅᑦᑕᐅᓕᒪᕝᕕᖕᓄᑦ.

ᐃᓚᖏᑦ ᐆᒃᑑᑎᒋᓪᓗᒋᑦ ᐃᖅᑲᓇᐃᔭᕐᕕᒋᑐᐃᓐᓇᕆᐊᖃᖅᑕᑎᑦ:ᑭᓱᒥᒃ ᐱᕚᓪᓕᕐᓂᖃᕋᔭᖅᐱᑦ?

• ᐃᖅᑲᓇᐃᔮᖃᕐᓂᕐᒥᒃ ᐊᑭᓖᑦᑎᐊᖃᑦᑕᖅᑐᒥᒃ

• ᐱᒻᒪᕆᐅᔪᒥᒃ ᐃᖅᑲᓇᐃᔭᕐᓂᑰᓂᒥᒃ 
ᐱᓕᒻᒪᒃᓴᕐᓂᕐᒥᒡᓗ (ᓲᕐᓗ ᖃᐅᔨᓴᕈᓯᐅᕙᒃᑐᓂᒃ, 
ᐊᑦᑕᓇᖅᑐᖅᓯᐅᖅᑕᐃᓕᓂᕐᒥᒃ)

• ᖃᐅᔨᕚᓪᓕᕐᔫᒥᓂᖅ ᐆᒪᔪᓕᕆᓂᕐᒥ 
ᖃᐅᔨᓴᕐᓂᕐᒥᒡᓗ ᓇᔪᕐᕕᒋᔭᐅᕙᒃᑐᓂ 
ᐃᖅᑲᓇᐃᔮᓂᒃ ᐃᓕᓐᓂᐊᕐᓇᕈᓐᓇᖅᑐᓂᒡᓗ

• ᑲᑐᑦᑐᓐᓇᕐᓂᖅ ᖃᐅᔨᓴᖅᑎᓂᒃ ᑎᑭᓯᒪᔪᓂᒃ 
ᓇᓂᕈᓘᔭᖅ ᑲᓇᑕᒥᑦ

• ᐃᖅᑲᓇᐃᔭᕐᓂᑰᓂᕐᒥᒃ ᓯᓚᒥ ᑲᔾᔮᕐᓇᓪᓚᕆᒃᑐᓂ 

• ᖁᕕᐊᓇᖅᑐᓂᒃ ᖃᓄᐃᓕᐅᕆᐅᕐᓂᖅ, ᓲᕐᓗ 
ᖁᓕᒥᒎᓕᒃᑳᕐᓂᖅ!

“ᑖᔅᓱᒧᖓ ᐃᖅᑲᓇᐃᔮᕐᒧᑦ 

ᐊᐅᓪᓚᐅᒪᔪᓐᓇᖃᑕᐅᖃᑦᑕᓚᐅᖅᐳᖓ 

ᐊᒻᒪ ᑲᑎᓯᔪᓐᓇᕈᑎᒋᓚᐅᖅᖢᒍ 

ᐃᓄᑦᑎᐊᕙᖕᓂᒃ. ᐱᓕᕆᐊᕆᔭᑦᑎᓐᓂᒃ 

ᐃᓕᓐᓂᐊᖅᑎᑕᐅᕙᓪᓕᐊᔭᕆᐊᒃᓴᖅ ᐱᐅᒋᓚᐅᖅᐸᕋ. 

ᖁᕕᐊᓇᓪᓚᕆᓚᐅᖅᑐᖅ!”

ᕚᓗᕆ ᐊᒪᕈᐊᓕᒃ, ᖃᐅᓱᐃᑦᑐᖅ—ᐃᖅᑲᓇᐃᔭᓚᐅᖅᑐᖅ ᑐᒃᑐᓯᐅᕐᕕᐅᑉ 

ᑐᓪᓗᕆᑐᐃᓪᓗ ᐊᑯᓐᓂᖓᓂ 2009 ᐊᐅᔭᖓᓂ

ᑐᒃᑐᓯᐅᕐᕕᐅᑉ 

ᑐᓪᓗᕆᑐᐃᓪᓗ ᐊᑯᓐᓂᖓᓂ

ᐊᑭᐊᑦ (ᒥᑦᑎᒪᑕᓕᐅᑉ ᕿᑭᖅᑖᓗᐊ)

ᕿᑭᖅᑖᓗᒃ

ᐊᒃᐸᑦ

ᑭᑦᓕᓂᖅ

ᑰᒡᔪᐊᖅ

ᕿᑭᖅᑕᖅ

ᐊᒃᐸᑐᕐᔪᐊᖅ

ᓴᓪᓕᖅ

ᑲᕐᕋᐅᑉ ᑕᓯᖓ

ᖃᖅᓴᐅᖅᑑᖅ

• ᑐᒃᑐᓯᐅᕐᕕᐅᑉ ᑐᓪᓗᕆᑐᐃᓪᓗ ᐊᑯᓐᓂᖓᓂ

 ᖃᐅᔨᓴᕐᓂᖅ ᓇᐅᔭᕐᓂᒃ ᓇᐅᔭᕚᕐᓂᒡᓗ

• ᑲᕐᕋᐅᑉ ᑕᓯᖓ ᑯᐃᓐ ᒫᑦ ᑎᖕᒥᐊᓂᒃ 

 ᒪᓐᓂᖏᓐᓂᒡᓗ ᐱᕝᕕᐅᑦᑕᐅᓕᒪᕝᕕᖓᓂ

 ᖃᐅᔨᓴᕐᓂᖅ ᑲᖑᕐᓂᒃ ᐊᒻᒪ ᑳᕌᕐᔪᖕᓂᒃ, 
ᐊᒻᒪᓗ ᕿᖓᓕᕐᓂᒃ, ᖁᒻᒧᐊᔫᑦ, ᐊᒻᒪ 

ᑎᕆᒐᓂᐊᑦ

• ᖃᖅᓴᐅᖅᑑᖅ

ᖃᐅᔨᓴᕐᓂᖅ ᒥᑎᕐᓂᒃ


